
ᓄᕕᐱᕆ 2019-ᖑᓚᐅᖅᑐᒥ ᑭᒃᑯᓕᒫᓄᑦ ᐱᔨᑦᑎᕈᑕᐅᔪᑦ ᑲᓇᑕᐅᑉ-ᐅᑭᐊᖅᑕᖅᑑᓂᖓᓂ/ᓄᓇᕗᑦ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ PSAC-
North-ᑯᑦ/NEU-ᑯᓪᓗ ᐊᐃᕙᔨᖏᑦ ᐅᓂᒃᑳᓕᐅᓚᐅᕐᒪᑕ ᑐᓴᒐᒃᓴᓂᒃ ᓄᓇᕗᒻᒥ ᐃᖃᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᑐᓂᓯᓚᐅᕐᓂᖏᓐᓂᒃ 
ᑎᑎᖃᓂᒃ ᑎᑎᕋᖅᓯᒪᔪᓂᒃ ᑎᒍᓯᓇᓱᐊᕈᑎᖏᓐᓂ  ᓄᓇᕗᒻᒥ ᐃᖃᖅᑐᐃᕕᒃᑯᓐᓄᑦ, ᐅᖃᐅᓯᖃᖅᑐᓂᒃ ᓄᓇᕗᑦ ᒐᕙᒪᐃᑦ 
ᒪᓕᔅᓯᒪᓐᖏᓂᖏᓐᓂᒃ ᒪᓕᒐᖅᑎᒍᑦ ᐱᓕᕆᐊᕆᔭᕆᐊᓕᖏᓐᓂᒃ ᐊᐃᕙᖃᑎᖃᑦᑎᐊᕐᓗᑎᑦ ᐊᖏᕈᑎᓕᐅᕋᓱᐊᖅᓯᒪᓐᖏᓂᖏᓐᓂᒃ.  
ᑕᐃᒪᖓᓂᒃ, ᓄᓇᕗᑦ ᒐᕙᒪᖏᑦ ᑐᓂᓯᓯᒪᓕᖅᑐᑦ ᑎᑎᖃᓂᒃ “ᐅᖃᐅᓯᒃᓴᖏᓐᓂᒃ ᐃᖕᒥᓂᒃ ᓴᐳᓐᓂᐊᕐᓂᕐᒥᓂᒃ” (ᑎᓯᐱᕆ 2019-ᒥ) ᐊᒻᒪᓗ 
ᓄᓇᕗᒻᒥ ᐃᖃᓇᐃᔭᖅᑏᑦ ᑲᑐᔾᔨᖃᑎᒌᑦ NEU-ᑯᑦ ᑐᓂᓯᓚᐅᖅᑐᑦ ᐃᖃᖅᑐᐃᕕᖕᒧᑦ “ᑭᐅᔾᔪᑎᒃᓴᖏᓂᒃ ᐅᖃᐅᓯᒃᓴᖏᓐᓄᑦ ᐃᖕᒥᓂᒃ 
ᓴᐳᓐᓂᐊᕐᓂᖏᓐᓄᑦ” (ᑕᒫᓂᑦᑕᐅᖅ ᑎᓯᐱᕆ 2019-ᒥ). ᐸᕐᓇᐅᑕᐅᕙᓪᓕᐊᓕᖅᑎᓪᓗᒋᑦ ᒫᓐᓇᐅᔪᖅ ᑲᒪᒋᔭᐅᔪᓐᓇᕐᓂᖏᑦ ᐃᖃᖅᑐᐃᕕᒃᑯᑦ, 
ᑕᕐᑭᒐᓴᐅᔪᓂ ᐱᕕᒃᓴᖃᖅᐳᑦ ᐃᖃᖅᑐᐃᕝᕕᒃᑰᕆᐊᓚᐅᖏᓂᖏᓐᓂ ᓱᓕ.  

ᐊᐃᕙᔨᒋᔭᐅᔪᑦ ᑐᑭᓯᐅᒪᑦᑎᐊᖅᑐᑦ ᐊᒥᓱᑦ ᐃᓚᓕᐅᑎᓯᒪᔪᑦ ᑎᒥᖁᑎᖏᓐᓄᑦ ᑕᖃᒋᔭᐅᓕᕐᓂᖏᓐᓂᒃ, ᑭᖑᕙᕆᐊᖅᑕᐅᖃᑕᕐᓂᖏᓐᓂᒃ 
ᓄᑖᓂᒃ ᑕᒪᐃᓐᓄᑦ ᐊᖏᕈᑕᐅᓕᕈᓐᓇᖅᑐᓂᒃ ᐱᔾᔪᑎᖃᖅᓱᑕ ᐅᕙᒍᑦᑕᐅᖅ ᑕᖃᒋᓕᕋᑦᑎᒍᑦ. ᑲᑎᒪᖃᑕᐅᕙᓚᐅᕋᑦᑕ ᐊᖏᖃᑎᒌᒐᓱᐅᕐᓂᒥᒃ 
ᑎᒍᓯᕙᓪᓕᐊᒐᓱᐊᖅᓱᑕ ᐱᐅᔪᓂᒃ ᐱᓇᓱᐊᖅᑎᐊᕐᓗᑕ ᓄᓇᕗᑦ ᒐᕙᒪᒃᑯᖏᓐᓂᒃ, ᓂᕆᐅᒋᔭᐅᓂᒃ ᑎᑭᐅᑎᔪᓐᓇᕈᒪᓪᓗᑕ ᐊᖏᕈᑎᒃᓴᐃᑦ 
ᖃᓄᐃᓕᐅᕈᑕᐅᒋᐊᕐᓂᐊᖅᑐᑦ ᐃᓕᔅᓯ ᐱᔭᕆᐊᖃᕐᓂᔅᓯᓐᓄᑦ. ᑲᔪᓯᕙᓪᓕᐊᑦᑎᐊᕋᓱᒋᓕᓚᐅᕋᓗᐊᖅᑐᒍᑦ ᑐᕋᒐᕆᔭᑦᑎᓐᓄᑦ, ᑭᓯᐊᓂᓕ ᓄᓇᕗᑦ 
ᒐᕙᒪᐃᑦ: 

• ᐲᔭᐃᕙᓪᓕᐊᓕᓚᐅᖅᑐᑦ ᐊᕝᕙᓪᓗᐊᖏᓐᓂᒃ ᓯᕗᓂᐊᒍᑦ ᐊᑐᐃᓐᓇᐅᔪᓐᓇᕐᓂᕋᖅᑕᐅᓚᐅᖅᑐᓂᒃ, ᑕᒪᒃᑯᓂᖓ ᓄᓇᕗᒻᒥ
ᐅᑭᐅᖅᑕᖅᑐᖅᐸᓯᖕᒥᐅᑕᓄᑦ ᑮᓇᐅᔾᔭᔅᓴᐃᑦ ᒪᓕᒃᐸᒃᑐᑦ ᐊᑭᑦᑐᕆᐊᖃᑦᑕᕐᓂᖏᓐᓂᒃ ᓱᓇᑐᐃᓐᓇᐃᑦ/ᑭᓱᑐᐃᓐᓇᐃᑦ ᓂᐅᕕᐊᒃᓴᐃᑦ;
ᐊᒻᒪᓗ

• ᐊᑭᓕᐅᑎᒃᓴᓂᒃᑕᐅᖁᔨᓪᓗᑎᒃ ᐃᖃᓇᐃᔭᖅᑎᖏᓐᓂᒃ ᐱᖁᑏᑦ ᓂᖀᓪᓗ ᓂᐅᕕᒃᓴᐃᑦ ᓱᓇᑐᐃᓐᓇᐃᑦ/ᑭᓱᑐᐃᓐᓇᐃᑦ
ᐊᑭᑐᖅᐸᓪᓕᐊᖃᑕᐃᓐᓇᕐᓂᖏᓂᒃ ᐊᑦᑎᖕᓂᖅᓴᒻᒪᕆᐅᔪᓂᒃ ᐊᖑᒪᔪᓐᓇᕐᓂᕐᒧᑦ.

ᑕᐃᒪᐃᓕᖓᓕᖅᑎᓪᓗᒋᑦ ᐊᓯᐊᒎᕐᕕᒃᓴᖃᕈᓐᓃᓚᐅᖅᑐᒍᑦ ᑭᓯᐊᓂ ᖃᐅᔨᑎᑦᑎᔭᕆᐊᖃᓕᕐᓂᖅ ᐊᔪᓕᕐᓂᑦᑎᓐᓂᒃ ᓯᕗᒻᒧᐊᒃᑲᓐᓂᕈᓐᓇᕐᓂᖅ, 
ᑎᑎᖃᓂᒡᓗ ᑐᓂᓯᓕᓚᐅᖅᑐᒍᑦ ᐊᖏᖃᑎᒌᑦᑎᐊᕋᓱᐊᖃᑦᑕᕐᓂᕐᒥᒃ ᐊᑐᖅᓯᒪᓐᖏᓂᖏᓐᓂᒃ ᐊᐃᕙᔨᒋᔭᖏᓂᒃ ᐅᓐᓃᕐᓗᑎᒋᓕᖅᓱᑎᒍᑦ. 

ᑕᐃᒪᓕ ᓄᑖᕐᒥᒃ ᐃᓱᒫᓘᑕᐅᔪᒥᒃ ᓴᕿᑦᑐᖃᖅᓯᒪᓕᕆᕗᖅ ᐱᐅᖏᑦᑐᓂᒃ ᐊᒃᑐᐃᓂᖃᖅᑐᓂᒃ ᐱᕙᓪᓕᐊᔪᓐᓇᕐᓂᖏᓐᓂᒃ ᐊᐃᕙᓂᖏᑦ 
ᐊᖏᕈᑎᓕᐅᕋᓱᐊᕈᓐᓇᕐᓂᕐᒧᑦ ᑕᐃᔭᐅᔪᒥᒃ ᑕᐃᓐ  ᓄᕙᕐᓇᕐᔪᐊᕌᓗᒃ-19-ᒥᒃ COVID-19 pandemic.  ᑕᒪᐃᓐᓄᑦ ᓄᓇᕗᒻᒥᐅᓄᑦ 
ᑐᑭᓯᐅᒪᔭᐅᑦᑎᐊᕆᐊᖃᕐᒪᑦ ᑕᒪᓐᓇ ᐊᐃᑦᑐᖅᑕᐅᕙᓪᓕᐊᔪᐊᓗᒃ ᓄᕙᓕᕐᔪᐊᕐᓈᓗᒃ, ᐊᒻᒪᓗ ᐱᒻᒪᕆᐅᓂᖓᓂᒃ ᑐᑭᓯᓯᒪᓗᑕ 
ᐱᓕᕆᖃᑎᒌᑦᑎᐊᕆᐊᖃᕐᓂᕐᒥᒃ ᓴᐳᓐᓂᐊᖃᑕᐅᔭᕆᐊᖃᕐᓂᑎᓐᓂᒃ ᐊᐃᑦᑐᖅᑕᐅᐃᓕᒪᑎᒋᐊᕐᓂᕐᒧᑦ. ᓄᓇᕗᒻᒥ ᐃᖃᓇᐃᔭᖅᑎᑦ ᑲᑐᔾᔨᖃᑎᒌᑦ 
NEU-ᑯᑦ ᐊᒻᒪᓗ ᐃᓄᓕᒫᓄᒃ ᑭᒃᑯᑐᐃᓐᓇᕐᓂᒃ ᐱᔨᑦᑎᕋᐃᔩᑦ PSAC-ᑯᑦ ᑐᑭᓯᐅᒪᑦᑎᐊᖅᐳᑦ. ᑕᐃᒪᐃᒪᑦ, ᓄᓇᕗᒻᒥ ᐃᖃᓇᐃᔭᖅᑎᑦ 
ᑲᑐᔾᔨᖃᑎᒌᖏᑦ NEU-ᑯᑦ ᒪᓕᒐᖅᑎᒍᑦ ᐱᔪᓐᓇᕐᓂᖃᑦᑎᐊᕋᓗᐊᖅᓱᑎᒃ ᐃᖃᓇᐃᔮᕆᔭᐅᔪᓂᒃ ᐱᔾᔪᑎᖃᕐᓂᕐᒥᓂᒃ 
ᐃᖃᖅᑐᐃᕕᒃᑰᖅᑎᑦᑎᔪᓐᓇᕐᓂᖏᓐᓂᒃ, ᑕᐃᒪᐃᓕᐅᔾᔮᖏᑐᑦ ᐅᓗᕆᐊᓇᖅᑐᖃᕐᓂᖓᓂ ᐃᓄᖕᓄᑦ ᖃᓄᐃᓕᖓᓕᕈᑕᐅᔪᓐᓇᖅᑐᓂᒃ ᓄᓇᕗᒻᒥ 
ᓄᓇᓕᖕᓂ, ᐱᓕᕆᔾᔪᑎᒋᕙᒃᑕᑦᑎᓐᓂᒃ. ᐱᕕᒃᓴᖃᓕᕈᓐᓇᕐᒥᔪᑦ ᐃᓚᒋᔭᐅᔪᑦ  
ᐊᐱᕆᔭᐅᔪᓐᓇᕐᓂᖅ ᐊᒃᓱᕈᕐᓇᖅᑐᒃᑰᖅᑎᑦᑎᒋᐊᒃᑲᓐᓂᖁᔭᐅᔪᓐᓇᕐᓂᖅ ᓄᓇᕗᑦ ᒐᕙᒪᒃᑯᖏᓐᓂᒃ ᐱᔪᓐᓇᖅᓯᖁᓪᓗᒋᑦ 
ᐃᖃᓇᐃᔭᖅᑎᐅᓂᖏᓐᓄᑦ ᐱᐅᓯᒋᐊᖅᑕᐅᓯᒪᔭᕆᐊᖃᕐᓂᖏᓐᓂᒃ.   

ᑭᓯᐊᓂ ᒫᓐᓇᐅᔪᖅ ᑕᒪᓐᓇ ᐊᑐᖅᑕᐅᓇᔭᖅᐸᑦ ᓇᒻᒪᒋᔭᖓᓐᖏᑦᑐᖅ. 

ᑲᔪᓯᑎᑦᑎᑐᐃᓐᓇᕆᐊᕐᓂᐊᖅᑐᒍᑦ ᑕᐃᒃᑯᓂᖓ ᐃᖃᖅᑐᐃᕕᒃᑰᖅᑎᑕᐅᓂᐊᖅᑐᓂᒃ ᐊᖏᖃᑎᒌᒐᓱᐊᖅᓯᒪᑦᑎᐊᖏᓂᖏᓂᕐᒥᒃ  
ᐱᐅᓯᖃᖅᓯᒪᓂᖏᑦ, ᓯᕗᒧᑦ ᓂᕆᐅᖕᓂᖃᕐᓗᑕ ᐅᑎᕈᓐᓇᖅᓯᔪᒫᕐᓂᖅ ᐊᐃᕙᐅᑕᐅᔪᓐᓇᖅᑐᓄᑦ ᐊᖏᖃᑎᒌᒍᒪᓂᕐᒧᑦ ᑕᒪᐃᓐᓄᑦ 
ᓈᒻᒪᒋᔭᐅᔪᓐᓇᖅᑐᓂᒃ. ᑕᐃᒫᔅᓴᐃᓐᓇᖅ, ᐃᓕᔅᓯ ᐅᕙᑦᑎᓐᓄᑦ ᓴᖏᓂᖃᕈᑕᐅᕙᒃᐳᔅᓯ ᐊᖏᖃᑎᒌᒑᓱᐊᕐᓂᕐᒥᒃ ᐱᓕᕆᓂᑎᓐᓂᒃ, ᐊᓯᖏᓐᓂᒡᓗ 
ᐱᓕᕆᕙᖕᓂᑎᓐᓂ. 

ᐊᑕᐅᓯᐅᖃᑎᓯ,ᑖᒃᑯᐊ PSAC-North−ᓯ/NEU ᐊᐃᕙᔩᑦ 

ᓅᓪ ᑳᓕᓐᔅ; ᓴᐃᒪᓐ ᑐᐊᕆᐊᓐ; ᓕᓐᑕ ᕼᐊᓐᑐ; ᕉᑎ ᑲᓗᕋᖅ; ᐊᐃᕝᕙᓚᕼᐊᒻ ᖃᒪᓂᖅ; ᕆᒃ ᕌᐳᑦᔅ; 
ᐅᐃᓕᔭᒻ ᐱᐅᓪ ᐸᓄᓪ (NEU ᐊᖏᔪᖅᑳᖅ); ᑎᐅᕋᓐ ᐸᑦᓯᐅᓂ (PSAC-ᑯᑦ ᖃᐅᔨᓴᖅᑎᖓ), ᐊᒻᒪᓗ ᔮᓐ ᔫᔅᑎᔅ (PSAC ᐊᐃᕙᔨ). 

https://www.neu.ca/sites/default/files/news/statementofclaimandnoticetodefendantgn.pdf
https://www.neu.ca/en/news/neu-covid-19-coronavirus-information-and-updates
https://www.neu.ca/sites/default/files/news/neubargainingupdate6ink_0.pdf

